
				এই পৃষ্ঠাটোৰ বৈধকৰণ হৈছে
১০২
কুমৰ-হৰণ





ভক্তি সব গূঢ় আমি মহা মৃঢ়
 শাস্ত্ৰ গৰ্ভে অন্ধ ভৈলো।

ইটো মদান্ধত  তাৰিয়োক নাথ
 চৰণে বিক্ৰয় গৈলো॥

শৰণ ভজন  ধৰ্ম্ম বিতোপন
 কলি ধৰ্ম্ম সাৰতৰ।

শ্ৰৱণ কীৰ্ত্তন ভকতি প্ৰধান
 প্ৰকাশ কৈলা শঙ্কৰ॥

শাস্ত্ৰ প্ৰতিপাদ্য  সন্ত সূৰ্য্য আদ্য
 নিনিন্দিবা একো প্ৰাণী।

কলিযুগ মধ্যে  বৈষ্ণবেসে বিষ্ণু
 কহিলো সন্ত কাহিনী॥

বিষ্ণুপদ যত  বৈষ্ণৱে সেৱন্ত
 আমিয়ো সেৱো চৰণ।

মোৰ দোষ খণ্ডি  যমে যেন দণ্ডি
 নকৰোক নাৰায়ণ॥

যত অপৰাধ  মাগোহো তোমাত
 ক্ষমিয়ো তযু চৰণে।

পদ কবিতাত  ৰচিলো সাক্ষাত
 বঢ়া টুটা দোষ মানে॥

